
TERRITÒRIU E COSTERA DE DOMUS DE MARIA 

Po mori de s’apoderamentu de is Paras Scolòpius, giai in su 700, nascit su centru  abitau de Domus de 

Maria. Bidda ca tenit una popolatzioni residenti de giai 1700 bividoris me in su perìudu de ierru e 

propassat is 20.000 presèntzias in s’istadi. Tenit duas àreas su paesàgiu: cudda de monti e cudda de sa 

costera. 

Po chini bolit fai una bessida in su padenti cudda montana tenit una mirada de spantu fata pruschetotu 

de ìlixi, lioni e Tùvura Mascu, mancai cun sa sorti bona de atòbiai calincunu Cerbu sardu. Da sa Punta 

Sèbera (mt. 979) sa mirada est po totu su territòriu de su Sulcis de Bàsciu fintzas a Teulada e da s’àtera 

parti fintzas a su Golfu de Casteddu. 

Is piessìnnius de sa costera funt una plaja manna cun arena crara che s’ambra, arretrogadas cun caletas 

de spantu postas in s’arroca granìtica, fronti a su mari lìmpiu e cristallinu cun coloris chi currint da su 

colori de celu a su bleu, ca allogant fundalis maravilliosus. A fai de cuarnici a is plajas, dunas cobertas 

de matas de tzinnìbiris secularis e lagunas abitadas da gentiarrùbiu e caus murrus. 

 


